
Náttúrufræði: 24 
Bjarni Sæmundsson: Dyrafræði, öll bókin. Stefán Stefánsson: Plönturnar, 3. 29. jan. 

útg., bls. 1-—-187, þessar ættir voru teknar: körfublómaætt, möðruætt, varablómaætt, 

gullintoppuætt, lyngætt, sveipjurtaætt, ertublómaætt, krossblómaætt, sóleyjarættin, 
reklatré, grasaættin, gróplöntur út að gróðurlendi Íslands. Inngangur að einkím- 
blöðungum (út að brönugrasaætt) vandlega lesinn, svo og upphaf að köflum um 
heilkrýninga, lauskrýninga og vankrýninga, en sleppa má 2123. gr. incl. 

Eðlisfræði : 

Jón Á. Bjarnason: Kennslubók í eðlisfræði handa gagnfræðaskólum, öll bókin. 

Stærðfræði: 
1. Reikningsbók eftir dr. Ólaf Danielsson, bls. 1--87. 
2. Sami: Kennslubók í Algebru, bls. 1--115. 

#. Jul. Petersen: Kennslubók í rúmfræði, þýðing Sigurkarls Stefánssonar, 10 fyrstu 
kaflarnir og dæmi 1—-130, enn fremur kaflarnir um flatarmál og rúmmál í reikn- 
ingsbók Ól. Daníelssonar. 

Teikning: 

Teiknað eftir einföldum hlutum með sérstöku tilliti Hl „perspektiv“-fræðinnar. 

Skrift 

er dæmd eftir íslenzkum stílum á prófi með hliðsjón af stærðfræðiúrlausnum. 

Leikfimi og sund 

samkvæmt reglugerðum um þau efni. 

Staðfesting forsetans á stofnskrá fyrir „Byggingarsjóð Íslendinga í Kaupmanna- 25 
höfn“, útgefin á venjulegan hátt ad mandatum af dómsmálaráðherra 25. janúar 1946. 25. jan. 

Stofnskráin er þannig: 

STOFNSKRÁ 

fyrir Byggingarsjóð Íslendinga í Kaupmannahöfn. 

(Stofnendur: Íslendingafélagið í Kanpmannahöfn og Fél. ísl. stúdenta í Kaupm.höfn.) 

1. gr. 
Nafn sjóðsins er Byggingarsjóður Íslendinga í Kaupmannahöfn (á dönsku: 

Islandsk Byggefond í Köbenhavn). 
Lögheimili sjóðsins er Kaupmannahöfn. 

2. gr. 
Markmið sjóðsins er að afla fjár til byggingar húss eða til kaupa á húsi í Kaup- 

mannahöfn, er verði samastaður Íslendinga. Þar er ætlazt til að verði bústaðir handa 
námsfólki, vistarverur handa gamalmennum, bókasafn, lestrarstofa o. fl. 

. 
3. gr. 

Sjóðurinn er sjálfseignarstofnun.

4. gr. 

Stjórn sjóðsins. 

Stjórn sjóðsins skipa 5 menn, Skulu þeir allir vera Íslendingar og hafa fasta 
búsetu í Danmörku. 

Ö. gr. 

Fyrsta sjóðstjórn skal kosin af stjórnum stofnfélaganna á sameiginlegum fundi. 
Jafnframt skal hvort stofnfélaganna tilnefna einn mann úr sjóðstjórninni, er sé 
fulltrúi þess. Sjóðstjórnendur skulu kosnir til tveggja ára, og endurnýjast stjórnin 
Þannig, að 2 stjórnendur ganga úr annað árið, en hitt 3, sem hér segir: 

Á ársfundi 1947 ganga 2 menn úr stjórn eftir hlutkesti, þar á meðal annar 
félagsfulltrúinn, og skipar þá hlutaðeigandi félag annað sætið, en sjóðstjórn und- 
anfarins árs hitt. 

Á ársfundi 1948 ganga hinir þrír úr stjórn, og skipar þá sjóðstjórn undanfarins 
árs 2 sæti en hlutaðeigandi félag 1. 

Endurkjósa má mann í stjórn. 
Skipi ofangreindar félagsstjórnir ekki fulltrúa fyrir ársfundinn — enda sé 

þeim gert viðvart eigi skemur en 3 vikum fyrir fundinn, kýs sjóðstjórnin mann í 
það sæti. 

Gangi maður úr stjórn á kjörtímabilinu, getur sjóðstjórnin eða hlutaðeigandi 
félagsstjórn kosið mann í hans stað það sem eftir er kjörtímabilsins. 

Stjórn sjóðsins er ólaunuð. 

6. gr. 
Stjórn sjóðsins kýs formann, gjaldkera og ritara úr sínum hópi, og skiptir að 

öðru leyti með sér verkum. 

7. gr. 

Fundir. 

Ársfundur skal haldinn síðast í janúarmánuði ár hvert. Dagskrá fundarins er 
sem hér segir: 

1. Skýrt frá starfsemi sjóðsins á síðastliðnu ári. 
2. Lagður fram endurskoðaður reikningur til samþykktar og undirskriftar. 
3. Kosning sjóðstjórnenda (sbr. 5. gr.). 
4. Önnur mál. 

8. Er. 
Auk ársfundar skulu haldnir fundir þegar ástæða þykir til. Formaður sjóð- 

stjórnar er sjálfkjörinn fundarstjóri á öllum fundum og boðar til funda. Sé for- 
maður fjarverandi einhvern tíma starfsársins, og þyki ástæða til að halda fund í 
fjarveru hans, skulu 3 sjóðstjórnendur boða til fundarins. Í fjarveru formanns skal 
annar fundarmaður kosinn fundarstjóri. Til funda skal boða skriflega með að 
minnsta kosti 5 daga fyrirvara, og skal umræðuefnis ávallt getið í fundarboðinu. 
Skylt er formanni að boða til fundar, ef 3 stjórnendur krefjast þess, enda tilkynni 
þeir umræðuefni. Verði formaður eigi við áskoruninni, geta þessir þrír menn boðað 
til fundar. 

9. gr. 
Sjóðstjórnin er álvktunarfær þegar 4 sjóðstjórnendur eru á fundi og ræður afl 

atkvæða úrslitum. Séu atkvæði jöfn sker alkvæði fundarstjóra úr, sbr. þó 19. gr. 

10. gr. 
Ritari semur rækilega fundargerð, er lesin skal upp í fundarlok og undir- 

skrifuð af fundarstjóra og ritara. Ritari annast bréfaskriftir í samráði við for- 
mann eða eftir ályktunum sjóðstjórnarinnar, Afrit skal haldið af öllum bréfum.

11. gr. 

Fjársöfnun. 

Sjóðstjórnin ákveður með hverjum hætti skuli safna fé til að fullnægja mark- 

miði sjóðsins. Fé því, sem safnast, skal komið fyrir í verðbréfum eða í sparisjóði 
svo sem dönsk lög kveða á um varðveizlu fjár ólögráða. Ályktunarfær stjórnar- 
fundur gerir ákvæði um kaup á verðbréfum. 

Verðbréf sjóðsins skulu geymd í „opnu depoti“ í Bikuben í Kaupmannahöfn. 

Móttökuskírteini geymir formaður Byggingarsjóðsins. 

12. gr. j 
Sjóðstjórninni er heimilt að koma á fót nefndum til fjársöfnunar á Íslandi og 

í Danmörku. 
Fé það, sem kann að safnast á Íslandi, skal geymt á sama hátt og íslenzk lög 

kveða á um varðveizlu fjár ólögráða, þangað til yfirfærsla fæst til Danmerkur. 

13. gr. 
Þegar sjóðstjórnin álítur sjóðinn nægilega stóran, lætur hún reisa hús eða 

kaupa í samráði við fulltrúa Íslands í Danmörku, og setur reglugerð fyrir starf- 
semi þess. 

Leita skal staðfestingar ríkisstjórnar Íslands á reglugerðinni. 

14. gr. 

Reikningsskil. 

Sjóðstjórnin hefur reikningsábyrgð gagnvart íslenzku ríkisstjórninni. 
Reikningsár sjóðsins er almanaksárið. 
Gjaldkeri hirðir fé sjóðsins og heldur nákvæman reikning. 
Halda skal sérstaka bók yfir verðbréf sjóðsins, og skulu þau færð með nafn- 

verði. 

15. gr. 
Skuldbinding sjóðsins er því aðeins gild að formaður og tveir aðrir sjóð- 

stjórnendur hafi undirskrifað hana. 
Við kaup, sölu eða veðsetningu á fasteign þarf þó undirskrift formanns og 

þriggja annarra sjóðstjórnenda. 
Heimilt er sjóðstjórninni að veila sérstakt umboð til þess að taka út fé eða 

ávísa úr sparisjóði og kvitta fyrir póstsendingar. 

16. gr. 
Ríkisstjórn Íslands eða fulltrúi hennar í Danmörku skal beðin að tilnefna lög- 

gillan endurskoðanda til að endurskoða reikninga sjóðsins, og skal endurskoðandi 
launaður af sjóðnum. Verði ríkisstjórnin ekki við tilmælum, nefna stjórnir stofn- 

félaganna til endurskoðandann. 

17. gr. 

Eftir ársfund skal prenta reikninginn eða fjölrita, senda hann ríkisstjórn Ís- 
lands og stjórnum stofnfélaganna, svo og öllum þeim, sem styrkt hafa sjóðinn á 
starfsárinu. 

18. gr. 
Breytingar á stofnskrá þessari má því aðeins gera, að #4 sjóðsljórnar séu þeim 

samþykkir, og breytingarnar eru því aðeins gildar, að þær séu staðfestar af ríkis- 
stjórn Íslands. 

19. gr. 
Skyldi svo atvikast, að markmið sjóðsins þyki óþarft, annaðhvört vegna þess, 

að Íslendingum í Danmörku fækki stórum eða vegna þess, að aðrir reisi Íslendinga- 
hús í Kaupmannahöfn, getur sjóðstjórnin með 5 samhljóða atkvæðum samþykkt, að 
sjóðurinn skuli hætta störfum, og skal þá verja honum til styrktar Íslendingum í 
Danmörku í samráði við ríkisstjórnina eða fulltrúa hennar í Danmörku. 

20. gr. 
Leita skal staðfestingar ríkisstjórnar Íslands á stofnskrá þessari. 

Samþykkt á stofnfundi 14. febrúar 1945. 

Óskar Magnússon, Guðmundur Arnlaugsson, Tryggvi Briem. 

fundarritari. fundarstjóri. 

Martin Bartels. Gísli Kristjánsson. Þorfinnur Kristjánsson. 
Pétur M. Jónasson. 

GJALDSKRÁ OG REGLUR 

um leigukjör á loftskeytastöðvum og firðtalstöðvum, sem Landssíminn lætur 

á leigu í íslenzk skip. 

1. gr. 
Skipseigandi eða útgerðarfélag, sem óskar að taka á leigu loftskeytastöð eða tal- 

stöð í íslenzkt skip, sendi skriflega umsókn um það til póst- og símamálastjórnar- 
innar, sem gefur út leyfisbréf fyrir stöðina og önnur skirteini. 

2. gr. 
Landssíminn leggur til senditæki og viðtæki með lömpum af þeirri gerð tækja, 

sem eru til leigu á hverjum tíma og umsækjandi óskar eftir. Tækin eru eign Lands- 
símans, og leigir hann skipseiganda þau til afnota í skipinu. Landssíminn annast 
uppsetningu tækjanna, sem skipseigandi greiðir eftir reikningi. Leigutaki skal sjá 
um, að rafmagn með hæfilegri orku og spennu sé fyrir hendi og leitt að tækjunum, 
svo og um alla trésmiðavinnu og aðra vinnu en rafmagnsuppsetningu tækjanna. 
Einnig skal leigutaki kaupa rafgeyma, rafhlöður og hleðsluspjöld fyrir stöðina og 
kosta lögn frá rafgeymum til hleðsluspjalda. 

3. gr. 

Leigutaka ber að sjá um, að enginn starfræki stöðina nema sá, sem hefur fengið 
skirteini frá póst- og símamálastjórninni, er heimili honum að gæta slíkrar stöðvar 
(skírteini loftskeytamanns eða talstöðvarvarðar). Stöðin er þó ávallt undir yfir- 

umsjón skipstjóra, sem líti eftir, að stöðin sé vel með farin og seymd. 

4. gr. 
Bæði stöðvarverði og skipstjóra er skylt að undirrita þagnarheit og haga starf- 

rækslunni í einu og öllu samkvæmt fyrirmælum Landssímans og hlíta þeim ákvæð- 
um og reglum, sem settar eru og settar kunna að verða um starfrækslu slíkra stöðva. 
Verði misbrestur á þessu, getur póst- og símamálastjórnin afturkallað leyfisbréf 
stöðvarinnar, lokað henni eða tekið hana úr skipinu.


